
Navoiy Bahrom - Mirrix sayyorasini beshinchi samo sohibi va Bahrom nomlari
bilan ataydi. Bahrom giyomat yaqinligini bilib, go‘’rquvdan o‘zini o‘ldirishni ma’qul
ko‘rib, har lahzada tavba qildi, deydi u munojotda. Payg‘ambarni ko‘rgach, tig'i yuziga
sharaf ko‘zgusiga aylanadi, qilichini yashirdi, otining rikobini o‘pdi. Rasululloh qgadami
sharofatidan nahsi akbarlik xususiyati o‘zgarib, sa’di akbarga aylandi va qon to‘kish
ishidan voz kechdi, deya ta’riflaydi. Bu holatlar obrazning ming yillik majoziy
xususiyatlariga Navoiyning garashi, talqinidir.

Xulosa qilib aytganda, Navoiy o‘zigacha bo‘lgan davrda majoziy obrazlar sifatida
forsiy va turkiy adabiyotda faol qo‘llanilgan yetti sayyora, jumladan Mirrix obrazini
ijjodiy qayta ishladi. Ushbu obrazlarni “Xamsa”ning o‘zidayoq bir necha ma’no
qirralarini jilvalantirgan holda tasvirladi. Uning an’ana doirasidagi kashfiyotchiligi,
original obrazli fikrlashi mana shu o‘rinlarda juda yorqgin tarzda namoyon bo‘ldi.

ALISHER NAVOIY G‘AZALLARINING OHANG JILOLARI
(Yunus Rajabiy musiqiy merosi misolida)

Annotatsiya. Mazkur maqolada buyuk shoir va mutafakkir Mir Alisher Navoiy qalamiga
mansub ayrim g‘azallarning ohang jilolari, musiqiy jilvalari akademik Yunus Rajabiy musiqiy
merosi misolida tadqiq qilingan.

Kalit so‘zlar: Alisher Navoiy, musiqa, madaniy qadriyat, Rajabiy, milliy ruh, san’at,
estetik tafakkur, meros, “Shashmaqom”.

Abstract. This article examines the melodic and musical nuances found in several ghazals
of the eminent poet and thinker Mir Alisher Navoi, utilizing the musical heritage of academician
Yunus Rajabi as a case study. Through this analysis, the article explores the intersection of
poetry and music, highlighting how Navoi's lyrical compositions align with and influence the
musical traditions as exemplified in Rajabi's works. The study provides insights into the fusion of
literary and musical artistry, shedding light on the aesthetic and cultural significance of Navoi's
ghazals within the broader context of Uzbek musical heritage.

Keywords: Alisher Navoi, music, cultural values, Rajabi, national spirit, art, aesthetic
thinking, heritage, "Shashmaqom".

Buyuk mutafakkir Mir Alisher Navoiy hazratlari nafaqat ulug’ shoir, yuksak
salohiyatli adabiyotshunos, san’atshunos, betakror tarixnavis, balki musiga ilmining
ulkan bilimdoni sifatida ham ulug’ ehtiromga munosib. U o‘zining adabiy - falsafiy
qarashlarida ijod ahlini san’atning fagat bir yo‘nalishi bilan cheklanib qolmasdan,
musiqa va shunga o‘xshash sohalarni o‘rganishlari zarur ekanligini ta’kidlagan. Bu
o‘gitga amal qilgan shoirlarni, olimlarni alohida e’zozlab, ularni boshqalarga ibrat qilib
ko‘rsatgan.

Shoir va shoh Zahiriddin Muhammad Boburning “Boburnoma” asarida shunday
satrlarga duch kelamiz: “Yana musiqada yaxshi nimalar bog‘lab turgan. Yaxshi
nagshlari va yaxshi peshravlari bordur”[Bobur Z., 1989:74]. Hazrat Navoiy bastalagan
kuylar turkiy xalglar ma’naviy xazinasidan munosib o‘rin egallagan.

Donishmand shoir ilm, adabiyot va san’at ahlini ma’rifiy davralarga chorlab,
yosh ijodkorlarga yo‘l-yo‘riglar ko‘rsatib, maslahatlar berib turgani kabi, zamondosh
sozanda va hofizlarga homiylik qilib, ularni yangi kuy va qo‘shiqlar yaratishga da'vat
etgan. Ulug’ shoirning yordami va tashabbusi bilan ko‘pgina shoirlar, sozandalar va
musiqashunos olimlar Sharq san’ati tarixidan o'rin oldilar.

Insoniyat madaniyatining taraqqiyoti va unga xos bo‘lgan omillarni anglatuvchi
mezonlardan biri musiqiy cholg‘ular timsolida ham o‘z aksini topgan. Alisher Navoiy
musiga muammolarining yechimi va rivojiga bag‘ishlangan ilmiy risolalar yaratish
darajasiga faqat intellektual salohiyatga ega odamlargina emas, balki ruhiy va
ma’naviy kamoloti yuksak shaxslargina chiqa olishi mumkinligini ta’kidlaydi.

Hazrat Navoiy yashagan muhit bevosita musiqiy olam bilan chambarchas
bog‘ligdir. Bundan tashqari, Alisher Navoiy musiqa cholg‘ularidan udni mukammal
chalgan va bu borada bir gator shogirdlar tayyorlagan. Ular o‘z zamonlarida butun
Xurosonda shuhrat qozonganlar. Magomshunos olim, professor [.Rajabovning fikricha,
“Navoiyning o‘zi durustgina bastakor edi. U ba’zi maqom yo'‘llariga moslab nagsh,
peshrav shakllarida musiqa asarlari yaratgan” [Rajabov L., 2006:29].

Tarixdan ma’lumki, Alisher Navoiy va Husayn Boyqaro yoshlik chog‘idan turli
ilmlar gatorida musiqadan ham puxta bilim olganlar. “Husayn Boyqaro saroyida
musiqachilar guruhi tuzilgan bo‘lib, ularning rahbari Amir Temurning nevarasi
Mironshohning o‘g‘li Said Ahmad edi” [Bobur Z., 1989:144].

Millatimizning ma’'naviy yuksalishi ko‘p jihatdan milliy qadriyatlarimizni gayta
tiklash, ularni chuqur anglash, galb bilan his etgan holda keng ko‘lamda targ‘ibot
qilishni taqozo etadi. Bu borada musiqiy gadriyatlarimiz alohida o‘rin tutadi.

Ulug’ ma’rifatparvar olim Abdurauf Fitrat “O‘zbek klassik musiqasi va uning
tarixi” kitobida to‘g’ri ta’kidlaganidek, “Navoiyning o‘zi musiqiyni Xoja Yusuf Burhon
degan atoqli bir musiqiy olimdan o‘rgandi. Musiqiyning nazariy-amaliy yoqlaridan
yaxshi bilar edi” [Fitrat A., 1994:155].

283



0‘zbek xalqi musiqasidagi turfa shaklli kuy-qo‘shiglar, ustoz san’atkorlar ijodi
bo‘lmish maqomlar millatning chinakam bebaho boyligi bo‘lib, uni mukammal
o‘rganish va tadqiq qilish uchun “musiqiyning nazariy-amaliy yoqlarini yaxshi bilish”
talab etiladi.

Atoqli musiqashunos olim, mashhur hofiz, mohir sozanda Yunus Rajabiy
maqgom merosimizning ulkan bilimdoni edi. Hazrat Navoiy ijodini

“Men hazratni bejiz eslaganim yo‘q. Rajabiyning qismatida Navoiyning ruhi bor.
Navoiyning ruhidek piri madadkori bor. Chunki Hazrat:

To tuzdi Navoiy oyati ishq,

Ishq ahliaro Navo bo‘libdur, -

deganlaridek, o‘sha oyati ishqning ishq ahli aro navolanishida Navoiyning 146
ta g‘azalini “O‘zbek xalq musigasi” kitobining 5 jildiga va Shashmaqom kitoblariga,
o‘nlab g‘azaliga kuy bastalab, o‘nlab g‘azalini ijro etgan Rajabiyning xizmati
beqiyosdir”[ Eshonov A., 2016:210], deb yozgan edi shoir Anvar Eshonov.

1944-yilda Y.Rajabiy Mir Alisher Navoiyning “Koshki” radifli g‘azaliga kuy
bastalaydi. Komil Yashin librettosi bilan Hazratning “Farhod va Shirin” dostoni
asosida sahna asari yaratilganda aynan mazkur qo‘shiq tomoshabinlarni hayratga
soladi. Keyinchalik bu ashulani hofizning o‘zi ham yuraklarni sel qilib, ijro etadi:

Ochmagay erding jamoling olamoro koshki,
Solmag‘ay erding bori olamga g‘avg‘o koshki,
Chun jamoling jilvasi olamga soldi rustaxez,
Qilmagay erdi ko‘zum oni tomosha koshkKi...

Yunus Rajabiy ijodiy tafakkuri takomilida Mir Alisher Navoiy g‘azaliyoti maktab
vazifasini o‘tadi. Ulug’ hofiz buyuk mutafakkir ijodini butun umr o‘rgandi. Radio
suhbatlardan birida-u shunday degan edi: «Ulug’ Alisher Navoiy fagat nazm
sohiblarining sardori bo‘libgina qolmay, ayni chog‘da sozandalar, honandalar,
bastakorlar va musiqashunos olimlarning ham buyuk ustozidir. Chunki Navoiy 0z
davrida o‘zbek xalq va klassik musiqasining taraqqiyoti, istigboli haqida dono fikrlar
aytganlar, qoldirganlar. Musiqa ilmining kamol topishiga har jihatdan homiylik
qilganlar. Shu sababli Navoiyga suyanib, juda ko‘p xalq bastakorlari, hofizlari kamol
topdilar, yurtga tanildilar, el xizmatida bo‘ldilar va bo‘lib kelmoqdalar. Navoiy
mehribon san’atshunos sifatida o'z davrining musiqa namoyandalari haqida, aynigsa,
mufassal, haqiqiy ma’lumotlar qoldirdilar, klassik magomimizning sho‘balarini o‘zlari
kuylar yaratib to‘ldirdilar. Musiga nazariyasini boyitdilar va ustodlar tahsiniga
sazovor bo‘ldilar. Men ham klassik kuylarni, ashulalarni kuylash va ularga sayqal
berishda buyuk ustoz Navoiydan ko‘p narsa o‘rgandim, o‘zim yaratgan ko‘pgina
kuylarimga Navoiy g‘azallarini asoslab oldim, uning dostonlari asosida musiqali
dramalar yaratdim. Shu yo‘l bilan Shargning ulkan musiqa olimi va cholg‘uchisi -
Navoiyga bo‘lgan hurmat-u muhabbatimni ifoda etdim» [Rajabiynoma. T., 2016:110].

Ming yillik ozbek san’ati tarixidan, umuman, jahon madaniyati tarixidan shu
narsa ma’lumki, san’at hamma zamonlarda ham u xalgning eng olijanob ideallarini
namoyon qiladi. Xususan, “Xamsa” ning yaratilishi XV juda katta tarixiy vogea bo‘lgan
edi. U hamon yangi-yangi avlodlarga sadoqgat, nafosat, milliy o‘zlik va bag'rikenglik
falsafasidan saboq bermogqda. Mumtoz musiqiy merosning mukammallashishi,
vorisiylik asosida avlodlardan avlodlarga o‘tishi, o‘zining milliy gadriyatlarini saglab
golishi mashhur xonanda va sozandalarning, san’atshunos - musiqashunoslar
mehnati, iste’dodi va ijodining samarasidir.

Yozuvchi Mixli Safarning fikricha, “Alisher Navoiy va Yunus Rajabiy
mugqoyasasida ko‘zga, eng avvalo, barcha ulug’ zotlarga xos yuksak ma’noli umumiylik,
monandlik, mushtaraklik ko‘zga tashlanadi. Bu ikki buyuk ijodkorning munavvar
shaxsiyati, ijodi, bemisl mehnatlarining mohiyatidan tug‘iladigan bosh xulosa shuki,
ular dunyoga Kkelib, qalam va soz ushlab, «xalq g‘amidin» o‘zga g‘amni bilmay yashab,
shu burchga o‘zlarini fido qilib ketdilar. Xalgni o‘ylab, uning ruhiy-ma’naviy kamolotini
rivojlantirishga hissa qo‘shishni eng ulug’ odamiylik, deb bildilar” [Safar M., 1991].
Yunus Rajabiyning otashin ijrolari tufayli ulug’' mutafakkirning muxlislari uning so‘z
tanlash mahoratiga yana bir bor tahsinlar o‘gidilar, buyuk shoir asarlariga ko‘rk
bag‘ishlab turgan munavvar so‘zlarning musiqiy ohangdorligini, ichki jozibasini
yanada teranroq his qildilar.

Akademik M.Qo‘shjonov O‘zbekiston xalq yozuvchisi Abdulla Qahhor
xonadonidagi navo kechasini shunday xotirlaydi: “Odatdagidek, «Qaro ko‘zim»ni
mayin ovozda boshladi. Bora-bora ovoz balandlashib, yuqori pardaga ko‘tarilardi. Y.
Rajabiyning bir xislati shundan iborat ediki, u ashula so‘zlarini dutor ovoziga ko‘mib
yubormasdi. U dutorga jo’r bo‘lmas, balki dutor unga jo'r edi. Ashula tobora avjiga
minar, butun xonaga taralib, undagi jihozlarni titratib yuborayotganday tuyulardi.
A.Qahhor ashulani diggat bilan eshitar, men esa, har bir so‘zni, har bir ohang
almashuvlariga qiyoslab borish bilan band edim. Ashula tugagach, men «Qaro
ko‘zim»ning bu ijrosi oddiygina ijro emas, balki Y. Rajabiy mahorati bilan yaratilgan
mo‘jiza ekanligiga ishonch hosil qildim” [Qo‘shjonov M., 1997:7].

Ma’lumki, bir millat gachonki boshqa millatlarda takrorlanmaydigan madaniy
merosga ega bo‘lsa, shundagina o‘ziga xos magqomga ega bo‘ladi. Madaniyati yuksak,
ildizlari baquvvat millat mustahkam birligi va jipsligi bilan yangi-yangi avlodlarga
ibrat bo‘ladi. Navoiy bobomiz nazmiy g‘azallarining musiqiyligi, ichki jarangdorligi
millatimizning bebaho ma’naviy merosidir. Zero, “Yunus Rajabiy Navoiy g‘azaliyotiga
kuy bastalab, yuzlab xonanda-yu hofizlarimizning xush ovozlarini yuzaga chigardi.
Lekin shuni aytish kerakki, ustoz Rajabiyning o‘zi kuy bastalab, ijro etgan Navoiy
g‘azallari ham musiqa san’atimizning o‘lmas durdonalaridir. Ularni sanab adog‘iga
yetib bo‘lmaydi. Rajabiy ijrosidagi Navoiy g‘azaliyotining so‘lim navolari fonotekalarda,
lappaklarda mujassam bo‘lib, galblarda, xonadonlarda yangrab turibdi” [ Safar M.,
1991:20].

Akademik Yunus Rajabiy Mir Alisher Navoiyning “Koshki”, “Gul sochar”,
“Qadah”, “G‘urbatda g‘arib...”, “Yor mehri”, “Tong nasimi”, “O‘lmasun”, “Jonimdadur”
kabi turli janrlarda yozilgan asarlariga kuy bastalab, ijro qilar ekan, eng avvalo,
so‘zlarning lug‘aviy ma’nosiga va ichki musiqiyligiga alohida e’tibor berar edi. U umr
bo'yi o‘zbek xalgining bebaho musiqiy xazinasini xalq mulkiga, umumbashariy
qadriyatga aylantirish uchun jonkuyarlik ko‘rsatdi. Xususan, maqom san’atining
yo‘golib borayotgan turlarini saglab golish uchun jonfidolik gildi. Uning O‘zbekiston
musiqa madaniyati taraqqiyotiga qo‘shgan hissasi beqiyosdir.

Olim musiga folklorini mukammal o‘rganganligi, uning asosiy qismini nay,
dutor, rubob va tanbur kabi milliy sozlarda o‘zi chalib va ijro etish jarayonida xalq
musiqa ijodining xilma-xil namunalarini yig‘ib, barcha xususiyatlarini sinchkovlik bilan
o‘zlashtirib bordi. Yunus Rajabiy faoliyatida musiqiy folklor, musiqa ijrochiligi hamda
bastakorlik san’ati uyg‘unlashganligi tufayli ulkan tadgiqotlar yaratdi. Besh jildli
“O‘zbek xalq musiqasi” to‘plamidan ikki mingdan ortiq xilma-xil xarakterdagi, turli
janrlardagi o‘zbek xalq ashula, qo‘shiq, cholg‘u kuylari va maqomlari o‘rin olgan. Yunus

Rajabiy o‘zbek xalq musiqgasini tizimli ravishda to‘plash jarayonida xilma-xil ashula,

go‘shiq janrlarini jamlash hamda yozish tajribasini boyitib va mukammallashtirib
bordi.

Xulosa o‘rnida shuni aytish mumkinki, so‘z mulkining sohibgironi Mir Alisher
Navoiy hazratlarining dunyoni hayratga solayotgan asarlarini, akademik Yunus
Rajabiy musiqiy merosini san’atshunoslik nuqtayi nazaridan ilmiy tahlil qilish, uning
badiiy-estetik, ma’naviy-ma'rifiy xususiyatlarini o‘rganish o‘sib kelayotgan yosh
avlodga yurtni sevish, buyuk ajdodlar bilan faxrlanish, ularga munosib bo‘litsh, ona
tilini ulug‘lash, madaniy an’analarni qadrlash, hayotdan zavqlanish, milliy o‘zlik va
komillik ilmidan saboq beradi.

Annotatsiya. Maqolada Alisher Navoiyning “Hayrat ul-abror” dostonining istiglol davri
adabiyotshunosligida o‘rganilishi borasida mulohazalar yuritilgan. Xamsashunoslikning
zamonaviy tadqiq metodlari, dostoning diniy-ma’rifiy mohiyati talgini, poetikasiga doir
yangicha qarashlar tahlil qilingan.

Kalit so‘zlar: xamsashunoslik, poetika, tasavvuf, talqin, fenomen, obraz.

ABOUT THE NEW RESEARCH OF "KHAYRAT UL-ABROR"

Abstract. This article explores the study of Alisher Navoi's epic poem Hayrat ul-abror
within the context of literary scholarship during the period of Uzbekistan's independence. It
examines contemporary research methodologies applied to epic studies, focusing on the
interpretation of the poem’s religious and didactic themes. Additionally, the article analyzes new

